
EDUKATURI BHAL KRISTU

Kemm hemm hwejjeg fil-hajja persunali li niskopruhom bl-ghajnuna tal-ohrajn!
Kemm hemm affarijiet li ma kontx kapaci narahom u xi hadd qalli bihom u llum
napprezzahom! Kemm hemm hsejjes melodjuzi li xi darba ma kontx napprezza u xi
hadd ghinni napprezzahom! Kemm hemm valuri li la jidhru u langas nismaghhom
imma jaghmlu parti mill-hajja tieghi, ghax xi hadd ghinni niskoprihom! U nahseb li
dak li sehh mieghi sehh ma’ kull wiehed u ma’ kull wahda minnkom.

Kristu edukatur

Meta llum jiena nkompli nirrifletti fuq il-vangelu li thabbrilna jolqotni 1-fatt li Kristu
mar izur lill-komunita mbezzgha tad-dixxipli li kienu galbhom maqtugha. Meta tkun
imbezza’ u qalbek maqtugha zgur li ma tarax dak li huwa tajjeb. U Gesu jghidilhom:
“Jiena hu... la tibzghux”. Gesu ghenhom jiskopru dak li huma ma kinux kapaci
jindunaw bih u jhossuh. Gesu jintroduc¢ihom ghal dak li huwa l-isbah, l-itjeb u l-iktar
veru. Kemm hija sabiha din l-immagni ta’ Kristu edukatur tad-dixxipli tieghu, li
jedukahom f’dan is-sens u li jidhol f’mumenti opportuni jew ingas opportuni u
jghinhom halli ghajnejhom jinfethulhom u jiskopru dinja u hajja gdida.

Skoperta ta’ dak li huwa sabih, tajjeb u veru

Jiena nahseb li mhux biss kull wiehed u wahda minna jista’ jirrakkonta esperjenzi ta’
meta fil-hajja tieghu xi hadd ghenu halli jiskopri s-sabih, it-tajjeb u l-veru, u forsi dan
sehh b’ispirazzjoni minn Alla; imma jiena konvint li intom fil-kotra taghkom tajtu
kontribut siewi biex tghinu lil dawk ta’ madwarkom halli japprezzaw dak li huwa
tajjeb u halli jhaddnu dak li huwa veru. Nghiduha kif inhi: qatt ma kien facli i 1-
bniedem jiskopri dan il-patrimonju, imma iktar u iktar fil-granet tal-lum.

Kemm jien u kemm intom ghandna bzonn ta’ edukaturi li mhux itagqlulna I-hajja jew
jagtghulna n-nifs imma jimlewna bit-tama u jghidulna li huwa possibbli ghall-
bniedem li jkollu hajja gdida u jiehu gost jghix, huwa u jferrah il-hajja ta’madwaru.
Jiena nimmagina li quddiemi ghandi hafna genituri, u ghalhekk indur fugkom u
nghidilkom grazzi talli lil uliedkom, lil uliedna u lill-generazzjonijiet taghna tajtuhom
l-imhabba taghkom u ghamiltu maghhom kif jaghmel Kristu, anki jekk forsi mhux
dejjem indunajtu. Intom ghentuhom jiskopru dak li huwa sabih u li hu gmiel. Fi
kliem iehor intom ghentuhom jiskopru dak li huwa sabih, jigifieri lil Alla, ghaliex dak
li huwa sabih huwa partic¢ipazzjoni u rifless ta’ dak li huwa sbuhija u gmiel wahdu.

Imma llejla ma nistax ma nsellimx lilkom, ghalliema, li naf li intom prezenti f’din il-
gemgha. Insellem mhux biss lil dawk li geghdin jirringrazzjaw lil Alla ghal tant snin
fil-professjoni taghhom ta’ ghalliema, imma wkoll lil hafna ghalliema hawn prezZenti.
Jien inhossni grat lejkom, lejn 1-ghalliema li jiena kelli u li ghandi, u lejn 1-ghalliema
kollha li b’hafna mhabba, sabar u hila, u b’mod l-iktar ordinarju tghinu lill-ohrajn,
bhalma Kristu ghen lid-dixxipli tieghu, biex jaraw u jaghrfu s-sinjali li hemm fil-hajja
li jindikawlna li Alla huwa hemm u hu mal-bniedem.



Hidma imprezzabbli

Kif diga ghidtilkom I-istudenti tal-lum iktar minn tal-bierah jehtiegu 1-hidma
imprezzabbli taghkom, sew bhala cittadini imma iktar minn hekk bhala dixxipli tal-
Mulej, u dan taghmluh kontra dawk li lill-adoloxxenti taghna jippruvaw itagqlulhom
hajjithom, kontra dawk li jaghlfuhom hwejjeg li flok jghinuhom jaraw id-dawl
igibuhom jaraw id-dlam, kontra dawk li flok ma jaraw is-sabih jaraw l-ikrah u flok ma
jaraw dak li huwa veru jaraw l-izball. Bil-professjoni taghkom geghdin taghmlu 1-gid
u tistghu taghmlu iktar, ghaliex lil dawk l-istudenti adoloxxenti li huma fdati fil-kura
taghkom intom tistghu tghinuhom u tifthulhom mill-gdid orizzonti godda. Min jaf
kemm intom stess ghandkom esperjenzi ta’ meta jigu fugkom studenti li intom
edukajtu u jghidulkom li ghentuhom u li kontu bastun ghalihom, partikularment meta
kkoregejtuhom.

Korrezzjoni fraterna li tfejjaq lill-bniedem

Tolqotni fil-vangelu tal-lum it-twissija li jaghmel Kristu lid-dixxipli. X’hin I-Appostli
ma gharfux lil Kristu u ghajnejhom kienu maghluga Kristu la canfarhom, la
eskludihom u lanqas ittraskurahom. Qalilhom: “Ghandkom xi haga x’niekol?”, u dan
biex ikun jista’ joqghod bilgieghda maghhom u jghaddi iktar hin maghhom. Huwa
kompla jfissrilhom I-Iskrittura.

Jolgotni wkoll Pietru fl-ewwel qari. Pietru huwa wkoll edukatur ghall-Knisja tal-
bidu: “Alla ta’ missirijietna gajjem lil Gesu li intom irhejtu u ¢hadtu”; imma mbaghad
ikompli jghidilhom: “Jien naf li dan intom ghamiltuh ghax ma kontux tafu, kif ghamlu
wkoll il-kapijiet taghkom”. Araw x’pedagogija!

L-istess jaghmel Gwanni fit-tieni qari meta jikteb: “Uliedi, jekk xi hadd jizbalja
taqtghux galbkom. Ahna ghadna difensur quddiem il-Missier, lil Gest Kristu 1-gust”.
X’teknika! Iktar milli teknika, x’konvinzjoni u x’messagg li jimlik bit-tama!

Min minna gatt ma ghamel korrezzjoni jew qatt ma gie kkoregut fil-hajja? Imma
x’differenza taghmel korrezzjoni skond dan l-istil ta’ Kristu, Pietru u Gwanni minn
korrezzjoni stil iehor! Tista’ tkun korrezzjoni li lil bniedem tfejqu u tista’ tkun
korrezzjoni li lil bniedem tizbranah. Intom tafu iktar minni li gieli jkun hemm
studenti li jagtghu galbhom u jitilfu l-interess, mhux ghax m’humiex tajbin u mhux
ghax m’ghandhomx potenzjal, jew ghax m’hemmx hafna tajjeb 1li ahna rridu
nghinuhom johorgu minnhom infushom, imma ghax forsi nizbaljaw il-mod kif ingibu
ruhna maghhom u minhabba 1-mod kif nittrattaw maghhom.

Filwagqt li rrodd hajr lil Alla ghal dawk kollha li b’xi mod jew iehor kienu prezenti fil-
hajja taghna u li ghenuna biex ghajnejna u mohhna jinfethu, u stajna niehdu gost
nghixu u hekk inharsu ’1 quddiem b’fiducja, nitlob lill-Ispirtu s-Santu biex f’dan iz-
zmien li fih ged nithejjew ghall-festa ta’ Pentekoste jkompli jzejjen lilkom ilkoll,
partikularment lilkom ghalliema, halli tkomplu twettqu din il-missjoni ta’ edukaturi, li
tghinu lill-bniedem tal-lum jaghraf japprezza s-sabih, it-tajjeb u I-veru.



